
ᐅᓂᒃᑳᖅᓯᒪᓂᖓ:  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᐱᖅᓱᓚᐅᕐᒪᑕ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪ 
ᐊᓯᖏᓐᓂᒃ ᐃᓚᐅᖃᑕᐅᔪᒪᔪᓂᒃ ᑲᑐᔾᔨᖃᑎᒌᓂᒃ ᑐᒃᓯᕋᖁᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᓴᓂᕐᕙᐃᓂᕐᒧᑦ ᖃᓪᓕᓗᓈᓂᑦ ᐊᐃᕝᕕᐊᑎᑦᑎᓂᕐᒧᑦ. ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᐊᐅᓪᓚᖅᑎᑦᑎᓚᐅᖅᑐᑦ ᑎᑎᖅᑲᐅᔪᒥᒃ ᔮᓐᓄᐊᕆ 25, 2012−ᒥ, ᐅᖃᐅᔾᔨᓪᓗᑎᒃ ᐊᖏᓚᐅᖅᑕᒥᓂᒃ ᐊᒻᒪ 
ᐃᓱᒪᓕᐅᕈᑕᐅᓚᐅᖅᑐᓂᒃ ᑐᓂᓯᓂᕐᒧᑦ 2012−ᒥᑦ ᐊᐃᕝᕕᐊᑎᑦᑎᓂᕐᒧᑦ ᖃᓪᓗᓈᓂᒃ. ᓄᓇᓕᓐᓂ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᒥᓂᔅᑕᐅᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᖏᓚᐅᖅᑐᖅ 2012−ᒥ 
ᐊᐃᕝᕕᐊᕈᔾᔨᔪᒪᓂᕐᒧᑦ ᑐᒃᓯᕋᐅᑕᐅᔪᓂᒃ.  
  
 
ᒫᓐᓇᐅᔪᖅ ᖃᓄᐃᓕᖓᓂᖏᑦ:  
2012 ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᖅᑐᑦ ᐅᑯᓂᖓ ᐊᐃᕝᕕᐊᕈᔾᔨᔪᒪᔪᓂᒃ 
ᐊᖏᑕᐅᓚᐅᖅᑐᓂᒃ 2012−ᒧᑦ: 

 ᓴᓂᕋᔭᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ − 15 ᐊᐃᕖᑦ 
 ᐃᒡᓗᓕᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ  – 25 ᐊᐃᕖᑦ 
 ᐋᑕᒥ ᑭᐊᑕᐃᓐᓇᖅ, ᓴᓪᓗᐃᑦ, ᑯᐸᐃᒃ (ᓄᓇᕕᒃ) – 8 ᐊᐃᕖᑦ 
 ᐃᐅᕋᓐ ᐃᒥᖅᑕᐅᑦ, ᓯᑯ ᐊᐅᓪᓚᐅᔾᔨᔨ, ᓴᓪᓕᖅ – 8 ᐊᐃᕖᑦ 
 ᓘᒃ ᐃᑦᑐᖅ, ᐃ & ᐃ ᐊᐅᓪᓚᐅᔾᔨᔨᒃᑯᑦ, ᓴᓪᓕᖅ – 6 ᐊᐃᕖᑦ 
 ᐊᐃᕕᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ – 5 ᐊᐃᕖᑦ 

 
2012−ᒥ ᐊᐃᕝᕕᐊᕈᔾᔨᓐᓇᐅᑎᓪᓗᒍ ᑐᓂᓯᓚᐅᖅᑐᑦ ᑲᑎᑦᑐᒋᑦ 18−ᖑᔪᓂᒃ ᓚᐃᓴᓐᓯᐅᔪᓂᒃ. 
 
ᓴᓪᓕᕐᒥ, 7−ᖑᔪᑦ ᐊᐃᕝᕕᐊᕈᔾᔨᓂᕐᒧᑦ ᓚᐅᓴᓐᓯᐅᔪᑦ ᑐᓂᔭᐅᓚᐅᖅᑐᑦ; ᒪᕐᕉᒃ ᐃ & ᐃ ᐊᐅᓪᓚᐅᔾᔨᔨᓄᑦ (ᓘᒃ 
ᐃᑦᑐᖅ) ᐊᒻᒪ ᑕᓪᓕᒪᑦ ᓯᑯ ᐊᐅᓪᓚᐅᔾᔨᔨᓄᑦ (ᐃᐅᕋᓐ ᐃᒥᖅᑕᐅᑦ). ᑲᑎᑦᑐᒋᑦ ᐱᖓᓱᓂᒃ ᐊᐃᕕᓚᐅᖅᑐᑦ. 
 
ᓴᓂᕋᔭᒻᒥ, 7−ᖑᔪᑦ ᓚᐃᓴᓐᓯᐅᔪᑦ ᑐᓂᔭᐅᓚᐅᖅᑐᑦ, ᐊᑕᐅᓯᕐᒥ ᐊᐃᕕᓚᐅᖅᑐᑦ, ᐊᒻᒪ ᐊᑕᐅᓯᐊᖅᑐᑎᒃ 
ᐊᐅᓪᓚᓚᐅᓐᖏᑦᑐᑦ ᓯᓚᕈᔫᓂᖓᓄᑦ. 
 
ᐃᒡᓗᓕᖕᒥᑦ, ᑎᓴᒪᑦ ᓚᐃᓴᓐᓯᐅᔪᑦ ᑐᓂᔭᐅᓚᐅᖅᑐᑦ. ᓱᓕ ᑐᓴᖅᓯᒪᓐᖏᑦᑐᑦ ᖃᓄᐃᓚᐅᕐᒪᖔᖅ ᐃᒡᓗᓕᖕᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ. 
 



ᓚᐃᓴᐅᔪᓂᒃ ᑐᓂᓯᓚᐅᓐᖏᑦᑐᑦ ᐊᐅᓪᓚᐅᔾᔨᓂᕐᒧᑦ ᓴᓪᓗᕐᓄᑦ, ᑯᐸᐃᒻᒧᑦ ᐊᒻᒪ ᓚᐃᓴᓐᓯᓂᒃ 
ᑐᓂᓯᓚᐅᓐᖏᒻᒥᔪᑦ ᐊᐃᕕᖅ ᐆᒪᒧᓕᕆᔨᒃᑯᑦ ᑲᑎᒪᔨᖏᓐᓄᑦ (ᑭᓐᖓᐃᑦ). 
 
2008−ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐅᖃᐅᔾᔨᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᖏᔨᓐᓂᒃ 
ᐊᔪᕐᓇᑲᓚᐅᓐᓂᕋᐃᓪᓗᑎᒃ ᐊᐃᕝᕕᐊᓂᕐᒧᑦ ᐊᒥᓲᓐᖏᓐᓂᖏᓐᓄᑦ ᐊᐃᕖᑦ ᓄᓇᕗᒻᒥ ᑭᓯᐊᓂ 
ᑐᓴᖅᓯᒪᒃᑲᓐᓂᓕᕈᑎᒃ ᐊᒥᓲᓂᖏᓐᓂᒃ ᐊᐃᕖᑦ ᐊᑐᐃᓐᓇᐅᔪᑦ ᐊᒻᒪ ᐊᖑᓇᓱᑦᑎᐅᔪᑦ 
ᐅᖃᑦᑎᐊᖃᑦᑕᓂᖅᓴᐅᓕᖅᐸᑕ ᐊᐃᕕᖅᑕᒥᓂᐅᔪᓂᒃ, ᖃᓪᓗᓈᓂᒃ ᐊᐃᕝᕕᐊᕈᔾᔨᓂᕐᒧᑦ ᐅᓂᒃᑳᓕᐅᕐᓂᕐᒧᑦ 
ᑎᑎᕋᕐᕕᒃᓴᐅᔪᑦ ᓴᓇᔭᐅᓚᐅᖅᑐᑦ 2010−ᒥ ᐃᒪᕐᒥᐅᑕᓕᕆᔨᒃᑯᓐᓂᑦ ᐅᑭᐅᖅᑕᖅᑑᑉ ᑲᓇᓐᓇᖓᓂ 
ᐃᖅᑲᓇᐃᔭᖅᑎᓄᑦ. 
 
2012−ᒥ ᐊᐃᕝᕕᐊᕈᔾᔨᓂᕐᒧᑦ ᖃᓪᓗᓈᓂᒃ, ᑕᐃᒃᑯᐊ ᐊᐃᕝᕕᐊᕈᔾᔨᔪᓄᑦ ᐅᓂᒃᑳᓕᐅᓂᕐᒧᑦ ᑎᑎᖅᓯᕕᐅᔪᑦ 
ᐊᑐᖅᑕᐅᓚᐅᖅᑐᑦ ᐊᐃᕝᕕᐊᕐᓇᐅᔪᓄᑦ ᐱᖓᓱᓄᑦ. ᑕᐃᒃᑯᐊᓗ ᐊᑐᖅᑕᐅᓚᐅᕆᓪᓗᑎᒃ 
ᑐᑭᓯᒋᐊᒃᑲᓐᓂᕈᑕᐅᔪᓂᒃ ᐊᐃᕝᕙᑦᑕᐅᔪᓂᒃ, ᑎᒥᖏᑕ ᖃᓄᐃᑦᑑᓂᖏᓐᓂᒃ, ᐊᒻᒪ 
ᐃᑭᓕᖅᑕᐅᔪᓂᒃ/ᐊᓐᓇᐃᔭᐅᔪᓂᒃ. 
 
2012−ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐱᑎᑕᐅᓚᐅᖅᑐᑦ 78 ᐳᓴᓐᑎᓂᒃ ᐅᑎᖅᑎᑕᐅᔪᓂᒃ ᑎᑎᖅᓯᕕᐅᔪᓂᒃ 
ᐊᐃᕝᕕᐊᓂᕐᒧᑦ ᑎᑎᖅᓯᕕᐅᔪᓂᒃ (14 ᑕᕝᕙᓐᖓᑦ 18−ᖑᔪᓂᑦ ᐊᐃᕝᕕᐊᓂᕐᒧᑦ ᑎᑎᖅᓯᕕᐅᔪᑦ 
ᐅᑎᖅᑎᑕᐅᓚᐅᖅᑐᑦ) ᐊᒻᒪ ᑕᒪᕐᒥᒃ ᖃᓄᐃᑦᑑᓂᖏᓐᓄᑦ ᑐᑭᓯᒋᐊᕈᑎᒃᓴᐅᔪᑦ. ᑲᑎᑦᑐᒋᑦ ᑎᓴᒪᓂᒃ 
ᐊᐃᕕᓚᐅᖅᑐᑦ ᖃᓪᓗᓈᓂᑦ ᐊᐃᕝᕕᐊᕈᔾᔨᓐᓇᐅᑎᓪᓗᒍ 2012−ᒥ. ᑕᐃᒃᑯᐊ ᐱᒋᐊᖅᑕᐅᖃᑦᑕᓚᐅᖅᑐᑦ 
ᐊᑕᐅᓯᕐᒥ ᐱᖓᓱᓄᑦ ᐊᑕᐅᓯᖅ ᐊᐃᕕᖅ. ᐊᐃᕕᖅᑕᐅᔪᑦ ᐊᖑᓴᓪᓗᐃᓐᓇᐅᓚᐅᖅᑐᑦ. ᐊᐃᕕᕐᒥ 
ᐅᖃᐅᓯᖃᖅᑐᖃᓚᐅᓐᖏᑦᑐᖅ ᐊᓐᓇᐃᔪᖃᕆᐊᖓ. 
 
ᖃᐅᔨᒪᔭᕆᐊᓕᒃ, ᖃᓪᓗᓈᓂᑦ ᐊᐃᕝᕕᐊᕈᔾᔨᓂᕐᒧᑦ ᑎᑎᕋᖅᓯᒪᔪᑦ ᐊᒻᒪ ᑎᑎᖅᓯᕕᐅᔪᑦ ᐱᔭᐃᓐᓇᐅᓯᒪᓐᖏᑦᑐᑦ 
ᐃᒡᓗᓕᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ. ᖃᓄᐃᑦᑑᓂᖏᓐᓄᑦ ᓱᓕ ᐱᔭᐅᓯᒪᓐᖏᑦᑐᑦ ᑖᒃᑯᓇᓐᖓᑦ 
ᐱᖓᓱᓂᑦ ᐊᐃᕝᕕᐊᕈᔾᔨᓚᐅᖅᑐᓂ ᓴᓪᓕᕐᓂ, ᑭᓯᐊᓂᒍ ᐊᒡᒋᐸᓪᓕᐊᔪᑦ. ᓄᐊᑕᐅᓂᖏᑦ ᐊᐃᕝᕕᐊᕈᔾᔨᓂᕐᒧᑦ 
ᑎᑎᖅᓯᕕᐅᔪᑦ ᐊᒻᒪ ᖃᓄᐃᑦᑑᓂᖏᓐᓄᑦ ᑲᔪᓯᑎᑕᐅᓐᖏᓐᓇᖅᑐᖅ ᑖᒃᑯᓇᓐᖓᑦ ᐃᒪᕐᒥᐅᑕᓕᕆᔨᒃᑯᓐᓂᑦ 
ᐃᖃᓗᓐᓂᑦ ᐊᒻᒪ ᐊᔾᔨᒌᔾᔮᓐᖏᑕᖏᑦ 2012−ᒥ ᓈᓴᖅᑕᐅᓯᒪᔪᑦ ᑕᐃᒃᑯᐊ ᓄᐊᑕᐅᓯᒪᔪᑦ 
ᐱᔭᐃᓐᓇᐅᓯᒪᓕᖅᑎᓪᓗᒋᑦ ᑎᑎᖅᑕᐅᓯᒪᓕᖅᑎᓪᓗᒋᓪᓗ. 
 
2011−ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐅᑎᖅᑎᑦᑎᕕᐅᓚᐅᖅᑐᑦ ᑕᒪᐃᓐᓄᑦ ᐊᐃᕝᕕᐊᕈᔾᔨᓂᕐᒧᑦ 
ᑎᑎᖅᓯᕕᐅᔪᓄᑦ ᐊᒻᒪ 91 ᐳᓴᓐᑎᖏᑦ ᐅᑎᖅᑎᑕᐅᔪᑦ ᖃᓄᐃᑦᑑᓂᖏᓐᓄᑦ; ᐅᖃᖅᓯᒪᓚᐅᖅᑐᑦ ᑕᒪᒃᑯᐊ 
ᑎᑎᖅᓯᕕᐅᔪᑦ ᐊᑐᕆᐊᑭᒻᒪᑕ ᐊᒻᒪ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᓐᓄᑦ ᐅᑎᖅᑎᑕᐅᖃᑦᑕᓚᐅᖅᑐᑎᒃ 
ᑭᖑᕙᓗᐊᕐᓇᑎᒃ. ᑕᐃᒃᑯᐊ ᑎᑎᖅᓯᕕᐅᔪᑦ ᓇᓗᓇᐃᖅᓯᓯᒪᔪᐃᓐᓇᐅᓚᐅᖅᑐᑦ ᖁᑭᑦᑕᐅᔪᓂᒃ, ᔭᒐᐃᔭᐅᔪᓂᒃ 
ᐊᒻᒪ ᐱᔭᐅᔪᓂᒃ. ᑕᐃᒃᑯᐊᒍ ᐊᑕᐅᓯᖅ ᐱᒋᐊᖅᑕᐅᕙᑦᑐᓂ ᐊᑕᐅᓯᕐᒥᒃ ᑕᓪᓕᒪᓄᑦ ᐊᑕᐅᓯᖅ ᐊᐃᕕᖅ, 
ᐊᑕᐅᓯᕐᒥ ᔭᒐᐃᓚᐅᖅᑐᑦ. 
 
2010−ᒥ, ᐃᒪᕐᒥᐅᑕᓕᕆᔨᒃᑯᑦ ᐅᑎᖅᑎᑦᑎᕕᐅᓚᐅᖅᑐ ᑕᒪᐃᓐᓂᒃ ᐊᐃᕝᕕᐊᕈᔾᔨᔪᓄᑦ ᑎᑎᕋᕐᕕᒃᓴᐅᔪᓂᒃ. 
ᖃᓂᐃᑦᑑᓂᖏᓐᓄᑦ ᖃᐅᔨᓴᕈᑎᒃᓴᓂᒃ ᑐᒃᓯᕋᖅᑕᐅᓚᐅᓐᖏᑦᑐᑦ ᑕᐃᒃᓱᒪᓂᐅᑎᓪᓗᒍ. ᑕᐃᒃᑯᐊ ᑎᑎᖅᓯᕕᐅᔪᑦ 
ᓇᓗᓇᐃᖅᓯᓯᒪᔪᐃᓐᓇᐅᓚᐅᖅᑐᖅ ᐃᑭᓕᖅᑕᓂ, ᔭᒐᐃᔭᐅᔪᓂᒃ ᐊᒻᒪ ᐊᐃᕝᕕᖅᑕᐅᔪᓂᒃ. 
ᐱᒋᐊᖅᑕᐅᖃᑦᑕᓚᐅᖅᑐᑦ ᒪᕐᕉᓐᓂᒃ 15−ᓄᑦ ᐊᑕᐅᓯᖅ ᐊᐃᕕᖅ, ᐊᓐᓇᐃᔪᖃᓚᐅᓐᖏᑦᑐᖅ ᐊᐃᕕᕐᒥᒃ. 
 
 
ᐅᖃᖃᑎᒋᔭᐅᔪᑦ: 
ᐃᒪᕐᒥᐅᑕᓕᕆᔨᒃᑯᑦ ᐅᑭᐅᖅᑕᖅᑐᒥ ᐊᒻᒪ ᐅᑭᐅᖅᑕᖅᑐᒥ ᑲᓇᓐᓇᖓᓂ ᐊᓪᓚᕝᕕᖓᓐᓂᑦ 
 



ᑎᑎᕋᖅᑕᑦ:  ᓯ. ᓯᒥᑦ − ᐃᒪᕐᒥᐅᑕᓕᕆᔨᐅᔪᖅ, ᐃᒪᕐᒥᐅᑕᓕᕆᔨᒃᑯᑦ ᐃᖃᓗᐃᑦ 
 
ᐅᓪᓗᖓ:  ᐊᒃᑑᕝᕙ 19, 2012 
 
 
 


